
SUĠĠERIMENTI

Il-Kumitat għall-Kultura u l-Edukazzjoni jistieden lill-Kumitat għal-Libertajiet Ċivili, il-
Ġustizzja u l-Intern, bħala l-kumitat responsabbli, biex jinkorpora s-suġġerimenti li ġejjin fil-
mozzjoni għal riżoluzzjoni tiegħu:

1. Jirrimarka li d-drittijiet fundamentali jikkostitwixxu sistema oġġettiva ta' valuri li 
tiżgura li l-libertajiet fundamentali tal-komunikazzjoni, bħad-dritt għall-privatezza tal-
komunikazzjonijiet, il-libertà u l-pluraliżmu tal-espressjoni, il-libertà tal-informazzjoni, 
l-arti, ix-xjenza u l-midja, kif ukoll id-dritt għall-proprjetà u l-protezzjoni tagħha, ma 
jistgħux jinbidlu u jridu jkunu bbilanċjati bejn xulxin, inkluż permezz ta' ftehimiet tal-
liġi privata jew termini u kundizzjonijiet tan-negozju;

2. Jenfasizza li l-Att dwar is-Servizzi Diġitali (DSA) għandu jkun kompletament konformi 
mal-objettiv li tiġi żgurata l-protezzjoni tad-drittijiet fundamentali, kif ukoll il-
protezzjoni tal-konsumatur, is-sikurezza tal-utent, l-għażla tal-anonimità online u l-
libertà tal-kelma u l-protezzjoni tal-proprjetà; jenfasizza li d-drittijiet fundamentali ma 
japplikawx biss bħala drittijiet difensivi kontra l-Istat, iżda japplikaw ukoll għal dawk li 
jeżerċitaw is-setgħa tagħhom permezz tal-infrastruttura teknika tagħhom, u b'hekk 
jillimitaw is-setgħa tagħhom; jenfasizza li d-drittijiet fundamentali jridu għalhekk 
jimponu wkoll obbligi fuq dawk li jeżerċitaw is-setgħa permezz tal-infrastrutturi tekniċi 
tagħhom; jenfasizza li għandu jittieħed kont debitu tal-grad ta' dominanza fis-suq, 
pożizzjoni dominanti jew kważi monopolistika, il-grad ta' dipendenza tal-utent fuq il-
provvista u l-interessi affettwati mill-utenti, l-atturi b'saħħithom infushom u partijiet 
terzi oħra;

3. Jenfasizza l-importanza li l-konsumaturi u l-utenti jiġu megħjuna jiksbu kontroll akbar 
fuq id-data u l-identità tagħhom stess u jieħdu responsabbiltà għalihom, u jappella għal 
livell għoli ta' protezzjoni tad-data personali filwaqt li jiżdiedu l-livelli ta' trasparenza u 
responsabbiltà tas-servizzi diġitali;

4. Jenfasizza li l-kontenut li huwa legali u legalment kondiviż skont id-dritt tal-Unjoni jew 
id-dritt nazzjonali jrid jibqa' online u li t-tneħħija ta' tali kontenut m'għandhiex twassal 
għall-identifikazzjoni ta' utenti individwali jew għall-ipproċessar ta' data personali;

5. Jirrimarka li l-ekosistema tal-midja tbati mill-effetti ta' tfixkil tal-pjattaformi online; 
jenfasizza li l-awtoritajiet pubbliċi għandhom l-obbligu li jadottaw qafas legali li 
jippromwovi l-iżvilupp ta' midja indipendenti u pluralistika;

6. Ifakkar fl-obbligu li l-pjattaformi online u servizzi online oħra jaġixxu b'ħeffa biex 
ineħħu l-kontenut illegali mill-pjattaformi u s-servizzi tagħhom u jfakkar li dawn il-
miżuri ta' protezzjoni obbligatorji joperaw fi ħdan qafas leġiżlattiv u huma soġġetti għal 
sorveljanza ġudizzjarja; iqis li regoli speċifiċi għas-settur jistgħu jiżguraw aċċess bla 
xkiel għas-servizzi u l-kontenut tal-midja, kif ukoll javvanzaw il-libertà u l-pluraliżmu 
tal-midja;

7. Jitlob li l-miżuri kollha li jistgħu jħallu impatt fuq id-drittijiet fundamentali jkomplu 
jkunu bbażati fuq is-sorveljanza ġudizzjarja u regolatorja u li l-ebda kompitu ta' awtorità 
pubblika ma jiġi ttrasferit lil kumpaniji jew individwi privati;

8. Jappella għal soluzzjonijiet ibbilanċjati rigward it-tneħħija tal-kontenut, b'kooperazzjoni 
bejn il-pjattaformi, l-awtoritajiet regolatorji, id-detenturi tad-drittijiet u l-utenti; 
jenfasizza li l-kondiviżjoni ta' data konformi mal-GDPR dwar attivitajiet illegali ma' 
awtoritajiet tal-infurzar tal-liġi u awtoritajiet oħra għandha tkun prijorità għall-
pjattaformi, minbarra s-salvagwardji effettivi u xierqa tagħhom stess;

9. Jappella għal trasparenza fil-proċeduri li l-pjattaformi soċjali jużaw biex ineħħu l-
kontenut, u għall-prevenzjoni tat-tneħħija ta' kontenut li mhuwiex illegali; jitlob li jkun 
hemm regoli ċari għal pjattaformi soċjali kbar, li jobbligawhom jivverifikaw il-kontenut 
immarkat u li jwieġbu għal min itella' l-kontenut b'deċiżjoni motivata jekk il-kontenut 
tagħhom ikun imblukkat; jappella, għalhekk, għal mekkaniżmi ta' lment u ta' rimedju 
effiċjenti għal utenti diretti mill-bniedem, filwaqt li jiġi evitat l-abbuż ta' tali 
mekkaniżmi;

10. Jistieden lill-Kummissjoni tiżgura li r-rapporti ta' trasparenza jsiru disponibbli mill-
operaturi tal-pjattaformi li jinkludu informazzjoni dwar l-għadd ta' każijiet fejn il-
kontenut ġie identifikat b'mod żbaljat bħala illegali jew ġie kondiviż illegalment, u li l-
awtoritajiet kompetenti jipprovdu informazzjoni dwar l-għadd ta' każijiet fejn it-tneħħija 
wasslet għall-investigazzjoni u l-prosekuzzjoni tar-reati;

11. Jirrimarka li xi kontenut ta' ħsara jew informazzjoni parzjalment preċiża mhux bilfors 
ikunu illegali; jinnota li l-għodod ta' filtrazzjoni awtomatika jistgħu jwasslu għall-
filtrazzjoni ta' kontenut legali; iqis li huwa neċessarju li jiġi żgurat li s-sidien tal-
kontenut ikunu jistgħu jiddefendu d-drittijiet tagħhom b'mod adegwat ladarba jitneħħa l-
kontenut tagħhom;

12. Jenfasizza li kwalunkwe monitoraġġ tal-kontenut tagħhom applikat mill-pjattaformi 
online u servizzi oħra għandu jiġi sottomess għal standards rigorużi u trasparenti li 
jkunu magħrufa mill-utenti u li jippermettu dritt effettiv ta' appell kontra deċiżjonijiet, l-
ewwel lil pjattaformi jew servizzi online, iżda wkoll lil awtorità pubblika;

13. Jissuġġerixxi li tingħata attenzjoni partikolari lill-protezzjoni tat-tfal u ż-żgħażagħ u li 
din il-protezzjoni tiġi ssalvagwardjata wkoll skont il-liġi dwar il-protezzjoni tad-data, u 
jitlob li s-servizzi online għall-protezzjoni tat-tfal u ż-żgħażagħ ikunu soġġetti għall-
ogħla restrizzjonijiet skont il-liġi dwar il-protezzjoni tad-data;

14. Jirrimarka li koordinazzjoni, appoġġ jew miżuri supplimentari mhux vinkolanti, bħal 
kodiċijiet ta' kondotta jew awtoregolamentazzjoni u koregolamentazzjoni, jistgħu jkunu 
mezzi effettivi ta' regolamentazzjoni dment li l-aġenziji tal-gvern jimmonitorjaw l-
impatt tagħhom u li d-dispożizzjonijiet legali jsiru għal regolamentazzjoni tal-istat fejn 
tali miżuri jkunu ppruvati li huma ineffettivi, peress li ħafna drabi dawn jippermettu 
reazzjoni rapida għal ċirkostanzi li jinbidlu, inkluż l-involviment ta' parteċipanti mhux 
tal-UE;

15. Jirrimarka li, fil-prinċipju, l-infurzar, inkluż f'każijiet transfruntiera, huwa r-
responsabbiltà tal-awtoritajiet regolatorji nazzjonali u ma għandux jiġi trasferit għal-
livell Ewropew mingħajr raġuni valida; barra minn hekk, jemmen li l-idea tal-prinċipju 
tal-pajjiż ta' oriġini se tissaħħaħ jekk l-awtoritajiet regolatorji nazzjonali jkollhom 
għodod effettivi ta' infurzar u proċeduri effiċjenti għall-kooperazzjoni transfruntiera; 
jenfasizza li dan għandu jkun akkumpanjat fil-livell Ewropew minn proċeduri rapidi u 



AD\1210331MT.docx 5/8 PE648.588v02-00

MT

effiċjenti ta' riżoluzzjoni ta' tilwim li jiżguraw paċi legali dejjiema;

16. Jitlob li s-servizzi żviluppati u użati fl-Unjoni jiggarantixxu protezzjoni tal-privatezza u 
tad-data effettiva u komprensiva, u li l-ogħla livell possibbli ta' libertà ta' espressjoni u 
ta' informazzjoni, il-protezzjoni tal-proprjetà intellettwali u l-privatezza tal-
komunikazzjoni, il-promozzjoni tal-opinjoni, id-diversità kulturali u n-newtralità tal-
internet f'ambjent diġitali sigur jirrappreżentaw vantaġġi fil-kompetizzjoni globali li ma 
għandhomx jiġu sottovalutati; jistieden lill-Kummissjoni tippromwovi b'mod 
sistematiku l-iżvilupp ta' dawn is-servizzi b'mod aktar immirat permezz ta' soluzzjonijiet 
ċari u effiċjenti li jkunu xierqa għall-era diġitali;

17. Jitlob li jiġu rispettati l-valuri Ewropej, li jippromwovu d-diversità tal-opinjoni, in-
newtralità tal-internet, il-libertà tal-kelma, il-protezzjoni tal-proprjetà u l-aċċess għall-
informazzjoni, il-pluraliżmu tal-midja u d-diversità kulturali u lingwistika; jitlob li jkun 
hemm regoli ċari u, sa fejn hu possibbli, applikabbli b'mod uniformi dwar ir-
responsabbiltà ta' pjattaforma, il-kontenut illegali jew ta' ħsara, l-obbligu ta' rendikont 
algoritmiku, ir-reklamar trasparenti u l-ġlieda kontra l-kontenut dannuż, id-diskors ta' 
mibegħda u d-diżinformazzjoni u t-tixrid tagħha permezz ta' kontijiet foloz jew bot, 
sabiex jiġu ppreservati d-drittijiet fundamentali u l-libertà;

18. Jenfasizza li kwalunkwe obbligu ġdid fuq il-pjattaformi għandu jkun proporzjonat mas-
sehem tas-suq u l-kapaċità finanzjarja tagħhom sabiex tiġi promossa kompetizzjoni 
ġusta u tiġi appoġġata l-innovazzjoni; jemmen li approċċ bħal dan jgħin biex tissaħħaħ 
il-pluralità tal-informazzjoni u tal-midja kif ukoll id-diversità kulturali u lingwistika;

19. Jitlob li r-regoli speċifiċi għas-settur, li għandhom l-għan li jwettqu l-objettivi mifruxa 
mas-soċjetà kollha u li jikkonkretizzawhom għal ċerti setturi, bħad-Direttiva (UE) 
2018/1808, id-Direttiva dwar is-Servizzi tal-Media Awdjoviżiva (AVMSD), jew id-
Direttiva (UE) 2019/790, id-Direttiva dwar id-Drittijiet tal-Awtur, jieħdu preċedenza 
fuq ir-regoli ġenerali sabiex jiggarantixxu d-drittijiet tad-detenturi tad-drittijiet fl-
ambjent diġitali.

20. Jenfasizza li kwalunkwe dispożizzjoni dwar il-moderazzjoni tal-kontenut għall-fornituri 
ta' servizzi trid tiżgura rispett sħiħ għal-libertà ta' espressjoni, li skont l-Artikolu 11 tal-
Karta tad-Drittijiet Fundamentali tal-Unjoni Ewropea, tinkludi "l-libertà ta' opinjoni u l-
libertà li tirċievi jew tagħti informazzjoni u ideat mingħajr indħil mill-awtorità pubblika 
u indipendentement mill-fruntieri", u li l-aċċess għal varjetà wiesgħa ta' opinjonijiet 
jikkontribwixxi għall-iżvilupp ta' soċjetajiet miftuħa u demokratiċi, anke meta dawk il-
fehmiet ikunu kontroversjali jew mhux popolari;

21. Jenfasizza l-ħtieġa li ċ-ċittadini jingħataw aktar kontroll fuq kif tiġi ġestita u protetta d-
data personali tagħhom, filwaqt li titqiegħed ukoll aktar responsabbiltà fuq in-negozji 
fil-prattiki tagħhom dwar il-protezzjoni tad-data;

22. Jistieden lill-Kummissjoni u lill-Istati Membri jippromwovu l-kooperazzjoni bejn is-
settur pubbliku u dak privat u d-dinja akkademika sabiex isaħħu l-kondiviżjoni tal-
għarfien, il-promozzjoni tal-edukazzjoni u t-taħriġ dwar is-sikurezza, il-privatezza tad-
data, l-implikazzjonijiet etiċi u r-rispett għad-drittijiet tal-bniedem b'rabta mal-użu tat-
teknoloġija diġitali, ir-robotika u l-intelliġenza artifiċjali (IA);

23. Jemmen li r-responsabbiltà tal-pjattaforma għandha tkun imfassla biex tirrispetta d-daqs 
tal-operatur u li ssir distinzjoni ċara rigward l-involviment ta' pjattaforma mal-kontenut, 
abbażi ta' kriterji u aspetti ċari u verifikabbli, bħal funzjonijiet editorjali, għarfien reali u 
ċertu livell ta' kontroll; iqis ukoll li kwalunkwe sistema proposta għandha tkun 
akkumpanjata minn garanziji sodi tad-drittijiet fundamentali u sorveljanza pubblika 
indipendenti u imparzjali adegwata;

24. Jenfasizza li, irrispettivament mill-benefiċċji soċjali pprovduti minn teknoloġiji ġodda, 
servizzi diġitali u teknoloġiji mmexxija mid-data, inkluża l-IA, il-prijorità ewlenija 
għandha tkun li jiġu indirizzati u analizzati r-riskji potenzjali għall-valuri demokratiċi, l-
istat tad-dritt u d-drittijiet fundamentali.



AD\1210331MT.docx 7/8 PE648.588v02-00

MT

INFORMAZZJONI DWAR L-ADOZZJONI
FIL-KUMITAT LI JINTALAB JAGĦTI OPINJONI

Data tal-adozzjoni 13.7.2020

Riżultat tal-votazzjoni finali +:
–:
0:

28
0
2

Membri preżenti għall-votazzjoni finali Asim Ademov, Christine Anderson, Andrea Bocskor, Vlad-Marius 
Botoş, Ilana Cicurel, Gilbert Collard, Gianantonio Da Re, Laurence 
Farreng, Tomasz Frankowski, Romeo Franz, Alexis Georgoulis, Hannes 
Heide, Irena Joveva, Petra Kammerevert, Niyazi Kizilyürek, Predrag 
Fred Matić, Dace Melbārde, Victor Negrescu, Niklas Nienaß, Peter 
Pollák, Marcos Ros Sempere, Domènec Ruiz Devesa, Andrey 
Slabakov, Massimiliano Smeriglio, Michaela Šojdrová, Sabine 
Verheyen, Milan Zver

Sostituti preżenti għall-votazzjoni finali Isabel Benjumea Benjumea, Marcel Kolaja

Sostituti (skont l-Artikolu 209(7)) 
preżenti għall-votazzjoni finali

Angel Dzhambazki



PE648.588v02-00 8/8 AD\1210331MT.docx

MT

VOTAZZJONI FINALI B'SEJĦA TAL-ISMIJIET FIL-KUMITAT LI JINTALAB 
JAGĦTI OPINJONI

28 +
PPE Asim Ademov, Isabel Benjumea Benjumea, Andrea Bocskor, Tomasz Frankowski, 

Peter Pollák, Michaela Šojdrová, Sabine Verheyen, Milan Zver

S&D Hannes Heide, Petra Kammerevert, Predrag Fred Matić, Victor Negrescu, Marcos Ros 
Sempere, Domènec Ruiz Devesa, Massimiliano Smeriglio

RENEW Vlad-Marius Botoş, Ilana Cicurel, Laurence Farreng, Irena Joveva

ID Gilbert Collard

VERTS/ALE Romeo Franz, Marcel Kolaja, Niklas Nienaß

ECR Angel Dzhambazki, Dace Melbārde, Andrey Slabakov

GUE/NGL Alexis Georgoulis, Niyazi Kizilyürek

0 -

2 0
ID Christine Anderson, Gianantonio Da Re

Tifsira tas-simboli użati:
+ : favur
- : kontra
0 : astensjoni


